
1. Мутобиқати мавзуъ ва муҳтавои диссертатсия ба шиносномаи 
ихтисоси илмй.

Таҳқиқоти диссертатсионй дар мавзуи «Моҳият, раванди ташаккул 
ва дурнамои соҳибихтиёрӣ ва истиқлолияти давлатӣ (таҳлили иҷтимоӣ- 
фалсафй дар мисоли Ҷумҳурии Тоҷикистон)» ба шиносномаи ихтисоси
09.00.11 -  Фалсафаи иҷтимоӣ мутобиқат менамояд.

2. Мубрамии мавзуи таҳқиқ.
М убрамии мавзуи кори илмй бешубҳа дар фазои илмии фалсафаи 

иҷтимоӣ яке аз мавзӯъҳои муҳимтарини замони муосир ба ҳисоб 
меравад. Дар ш ароити тағйирёбии иайвастаи муносибатҳои 
байналмилалй, афзоиши равандҳои ҷаҳонишавӣ ва таҳдидҳои гуногун ба 
амнияти миллй, баррасии фалсафии истиқлолият ва соҳибихтиёрй на 
танҳо зарурати назариявӣ, балки эҳтиёҷи воқеии амалй мебошад.

Ҷумҳурии Тоҷикистон ҳамчун як давлати ҷавони соҳибистиқлол 
дар тӯли се даҳсолаи охир таҷрибаи нодири ташаккули давлатдории 
мустақил, ҳифзи соҳибихтиёрй ва таҳкими пояҳои истиқлолро паси сар 
кардааст. Омӯзиши амиқи ин равандҳо аз дидгоҳи фалсафӣ имкон 
медиҳад, ки на танҳо моҳияти истиқлолият ҳамчун арзиши миллӣ ва 
ҷомеашиносй равшан гардад, балки дурнамои таҳкими он низ муайян 
шавад.

Ғайр аз ин, рушди тафаккури миллй ҳуввияти давлатдорӣ ва 
ташаккули маданияти сиёсй дар ҷомеа бевосита ба фаҳмиш ва дарки 
фалсафии соҳибихтиёрй алоқаманд аст. Аз ин рӯ, таҳқиқи ин мавзӯъ бо 
назардошти воқеиятҳои Тоҷикистон, на танҳо аҳамияти илмию 
назариявй, балки арзиши стратегии миллиро низ дорост.

3. Дараҷаи навгонии натиҷаҳо дар диссертатсия ва нуқтаҳои илмие, 
ки ба ҳимоя пешниҳод мешаванд.

Навгонии асосии диссертатсияи тақризшаванда аз он иборат аст, 
ки Ҳасанов М .М . яке аз аввалинҳо шуда, дар илми фалсафаи иҷтимоии 
ватанй бо истифода аз мафҳумҳою категорияҳои он соҳибихтиёрй ва 
истиқлолияти давлатиро дар сохтори иҷтимоии ҷамъият мавриди

таҳлили илми қарор додааст. Навгониҳои дигари кори диссертатсиони 
иборат аст аз:

- фаҳмиши онтологию гносеологӣ ва аксиологию х у к у к и и  

мафҳумҳои соҳибихтиёрию истиқлолияти давлатй;
- дар заминаи муайян сохтани умумият ва тафовути мафҳумҳои 

калидии соҳибихтиёрию истиқлолияти давлатй моҳияти иҷтимоию 
фалсафии ин ду мафҳум мушаххас карда шудааст;

заминаҳои ташаккули истиқлолияти давлатии Ҷумҳурии 
Тоҷикистон аз даврони баъди барҳамхӯрии давлати Сомониён то 
пошхӯрии Иттиҳоди Ш уравй равшан карда шудаанд;

- механизмҳои таъмини соҳибихтиёрй ва истиқлолияти давлатии 
Ҷумҳурии Тоҷикистон ва хусусиятҳои иҷтимой-сиёсй ва ҳуқуқи он 
мавриди омӯзиш карор гирифтаанд;

- ба роҳ мондани нақша чорабиниҳои мушаххас, ки барои 
таҳкимёбии заминаҳои сохторию ниҳодӣ ва дурнамои рушди 
соҳибихтиёрию истиқлолияти давлатии Ҷумҳурии Тоҷикистон равона 
шудааст, ҳамчун механизмҳои муассир дар ин самт шарҳу тавзеҳ дода 
шудаанд.

Нуқтаҳои ба ҳимоя пешниҳодшаванда мушаххас ва фаҳмо баён 
гаштаанд. Натиҷаю хулосаҳое, ки аз ҷониби диссертант пешниҳод 
гаштаанд, маҳсули тадқиқоти муаллиф буда, онҳо тасаввуротҳои моро 
доир ба назария, методология ва амалияи мавзӯъ фаррохтар мегардонад. 
Мавриди зикр аст, ки ҳар як банди дар диссертатсия барои ҳимоя 
пешниҳодшаванда аз мазмуни диссертатсия баромада, ба таври қатъӣ 
дар шакли андешаҳои тасдиқшаванда ва далелҳои илмй асоснок карда 
шудааст.

4. Асоснокй ва эътимоднокии хулосаю тавсияҳои дар диссертатсия 
ифодаёфта.

Таҳлили эътимоднокии натиҷаҳои диссертатсия собит менамояд, 
ки таҳқиқоти илмй дар заминаи присипҳои методологияи иҷтимоӣ 
фарҳангй, таърихй антропологй ва аксиологй иҷро гашта, натиҷаҳои он 
дар шакли нашри мақолаҳо дар маҷаллаҳои илмй, маърӯза дар 
конференсияҳо баррасй гаштаанд. Эътимоднокй ва саҳеҳияти натиҷаҳои 
илмии ба даст омада бо заминаи омӯзиши ҳамаҷонибаи шумораи зиёди 
сарчашмаҳои илман асоснокгардида, бо усули муносибати муназзам, 
инчунин бо таҳлили шароитҳои объекти таҳкиқот, маҷмӯи методҳои 
умумиилмй ва соҳавй муайян мегардад.

5. Ҳаҷм ва сохтори диссертатсия.

Диссертатсия аз муқаддима, ду боб, 6 зербоб хулоса ва рӯйихати 
адабиёт иборат аз 178 номгӯй, матни диссертатсия бошад 175 саҳифаро 
ташкил додааст.

Дар муқаддимаи диссертатсия мубрамии мавзӯъ, дараҷаи таҳқиқи 
илмии он, робитаи кор бо барномаҳо (лоиҳаҳо) ва ё мавзуъҳои илмй, 
мақсад ва вазифаҳо, навгониҳои асосии, нуқтаҳои барои ҳимоя 
пешниҳодшаванда дараҷаи этимоднокӣ, аҳамияти назариявию амалии 
таҳқиқот нишон дода шудааст.

Боби якуми диссертатсия “Асосҳои иазариявй- методологӣ ва илмй- 
амалии фаҳмиши соҳибихтиёрй ва истиқлолияти давлатй” номгузорӣ 
шуда, он аз 3 зербоб иборат мебошад. Дар зербобҳои ин қисмати 
таҳқиқот фаҳмиши методологии мафҳумҳои соҳибихтиёрӣ ва 
истиқлолияти давлатй; ҷамбаҳои иҷтимой-фалсафии соҳибихтиёрй ва 
истиқлолияти давлатй; консеисияи иҷтимой-фалсафии соҳибихтиёрӣ ва 
истиқлолияти давлатй мавриди таҳқиқ қарор дода шудааст. Зербои якум 
“Фаҳмиши онтологй, гносеологй ва аксиологии ҳуқуқ ба соҳибихтиёрй ва 
истиқлолият” муайян карда шудааст. Вобаса ба ин дар диссертатсия дарҷ 
мегардад, ки консептуализатсияи иҷтимой-фалсафии идеяи истиқлолияти 
давлатй бар пояҳои парадигмаи ҳокимияти давлатй асос ёфтааст, ки он 
моҳиятан ва мазмунан аз аломату хусусиятҳои таърихй, сиёсй, инчунин, 
фарҳангию иҷтимой, ки ба муҳит ва давру замони муайян хосанд, 
вобаста буда, шартан ба ҳайси мустақилияти нисбй арзёбй карда 
мешавад. Истиқлолияти давлатй дар шакли маърифатй ифода гардида, 
аз он муқаддасоту арзишҳо ва ғояву идеалҳои босуботе вобаста мебошад, 
ки қудрати сиёсй онҳоро дар иртибот бо арзишҳои дар ҷомеа мавҷудбуда 
ба миён овардааст.

Зербоби дуюм “Ҷанбаҳои иҷтимой-фалсафии соҳибихтиёрй ва 
истиқлолияти давлатй аз дидгоҳи ҳуқуқй” муаллиф ба хулосае омадааст, 
ки дар шароити муосир ҳам давлати миллӣ дар сиёсати ҷаҳонй ва низоми 
муносибатҳои байналмилалй ҷойгоҳи махсус дошта, он ҳамчун ниҳоди 
институтсионалй аз тамоми созмонҳои дигар аҳамияти бештар дорад. 
Ш ароити ҷаҳонишавй, ки аз як тараф ба ҳастии давлати миллй таҳдид 
мекунад, вале то ҳанӯз арзишҳои давлати миллӣ ҳамчун як ниҳони сиёсӣ 
ва ҳуқуқй хеле баланд аст. Далели ин гуфтаҳо шумораи давлатҳои 
миллии соҳибихтиёр мебошад, ки дар асри XX қариб чор баробар 
афзудааст.

Дар зербои сеюми кор, ки “Консепсияи иҷтимой-фалсафии
соҳибихтиёрй ва истиқлолияти давлатй” ном гирифтааст, унвонҷӯ ба
чунин хулоса меояд, ки идея дар бораи соҳибихтиёрй ва истиқлолияти

давлатӣ дар давраи муайяни таърихй ва дар шароитҳои мушаххаси 
сиёсию иқтисодй ва иҷтимоию фарҳангй пайдо шуда, аз як ҷониб, бо 
идеяи иҷтимой дар бораи таъмини некӯаҳволии аҳолии кишвари дахлдор 
ва аз ҷониби дигар, бо ниҳодикунонии онҳо дар соҳаи ҳуқук алоқаманд 
мебошад.

Соҳибихтиёрӣ ва истиқлолияти давлатй ба дарку фаҳми ҷамъияти 
алоҳида ворид шуда, ҳамчун як механизме амал мекунад, ки ба сатҳи 
шуур, ҷаҳонбинй ва ҳуввияти миллии шаҳрвандон мувофиқ буда, ҳамчун 
олитарин арзиш шинохта шуда, ба ин васила ташаккул меёбад.

Дар боби дуюми диссертатсия “Механизмҳои ташаккулёбӣ, таҳким 
ва дурнамои инкишофй соҳибихтиёрй ва истиқлолияти давлатии 
Ҷумҳурии Тоҷикистон” унвонҷӯ масъалаҳои моҳияти иҷтимой-фалсафӣ 
ва заминаҳои ташаккули соҳибихтиёрй ва истиқлолияти давлатй, 
механизмҳои тамини соҳибихтиёрӣ ва истиқлолияти давлатй, заминаҳои 
сохторӣ ва дурнамои рушди соҳибихтиёрӣ ва истиқлолияти давлатии 
Ҷумҳурии Тоҷикистонро мавриди таҳқиқ қарор додааст. Аз ҷумла дар 
зербоби якуми диссертатсия, ки чунин номгузори шудааст “Моҳияти 
иҷтимой-фалсафй ва заминаҳои ташаккули соҳибихтиёрй ва 
истиқлолияти давлатии Ҷумҳурии Тоҷикистон” Дар ин қисмат 
диссертант ба хулосае меояд, ки Ҷумҳурии Тоҷикистон бо мушкилоти 
азими иҷтимой-сиёсй ва иқтисодй тавонист раванди соҳиб шудан ба 
соҳибихтиёрй ва истиқлолияти давлатиро паси сар намуда, муборизаи 
амиқро дар самти ироблемаҳои байналмилалй ба монанди терроризм, 
эксремизм ва фундаментализм ба роҳ монд. Аммо ба ин мушкилиҳо 
нигоҳ накарда, маҳз дар ин давраи буҳрони иҷтимой-иқтисодй дар 
Тоҷикистон қонунҳорг истиқлолсоз - «Дар бораи забон» (22 июни соли 
1989) ва «Дар бораи истиқлолияти давлатии Тоҷикистон» (24 августи 
соли 1990) қабул карда шуданд, ки яке аз хусусиятҳои муҳимми расидани 
кишвари мо ба соҳибихтиёрй ва истиқлолияти давлатй мебошанд.

Вобаста ба чунин арзёбй гаштани масъалаи соҳибихтиёрӣ ва 
истиқлолияти давлатй дар зербоби дуюми ин боб масъалаи 
“Механизмҳои таъмини соҳибихтиёрй ва истиқлолияти давлатии 
Ҷумҳурии Тоҷикистон: вижагиҳои иҷтимой-сиёсй ва ҳуқуқй” объекти 
таҳқиқот қарор дода шуда, муҳимтарин хусусияти таъмини соҳибихтиёрй 
ва истиқлолияти давлатии Ҷумҳурии Тоҷикистон, ин, пеш аз ҳама, 
зиракии сиёсй ва бедории мардуми бофарҳангу муттаҳиди Тоҷикистон, 
таъмини ҳаёти осоишта аз ҷониби Ҳукумати Ҷумҳурии Тоҷикистон 
вобастагй пайдо намуда, рӯй овардан ба худшиносй ва ҳувияти миллй,

бунёди давлатдории миллӣ ба ҳайси замина ва механизмҳои асосии 
таъмин ва ҳифзи соҳибихтиёрию истиқлолияти давлатӣ хизмат намуданд, 
аз ҷониби диссертант хуб арзёби гардидааст.

Д ар зербоби сеюми ин қисмати кор ба масъалаи “Заминаҳои 
сохторй ва дурнамои рушди соҳибихтиёрй ва истиқлолияти давлатии 
Ҷумҳурии Тоҷикистон” таҳқиқоти назарас бурда шуда муҳақиқ ба 
хулосае меояд, ки Тоҷикистон имрӯз тавонистааст, ки пояи давлатдории 
демократӣ, ҳуқуқбунёд, дунявӣ ва ягонаро мустаҳкам намуда, ба ин 
васила дар густаришёбии соҳибихтиёрӣ ва истиқлолияти давлатӣ 
заминаҳои мусоид фароҳам биёрад. Тоҷикистон ҳадафмандона ба 
хотири ҳифзи манфиатҳои иҷтимоии ҷомеа қадам мемонад ва инро яке аз 
вазифаҳои муҳимтарини худ медонад. Тоҷикистон созишро байни 
синфҳо ва гурӯҳҳои гуногуни ҷомеа, неруҳои сиёсӣ, институтҳои давлатӣ 
ва ғайридавлатй ба даст овардааст, ки як заминаи муҳим барои 
тарҳрезии рушди ояндаи давлат мебошад.

Дар охири диссертатсия унвонҷӯ натиҷабардорй намудааст, ки дар 
шароити муосир раванди ҷаҳонишавй ба ташаккулёбии соҳибихтиёрй ва 
истиқлолияти давлатҳо таъсири амиқ расонида, муносибатҳои 
ҷамъиятиро ба дигаргуниҳои ҷиддй рӯ ба рӯ намуда истодааст. Аз ин рӯ, 
вобаста ба ин моҳияти соҳибихтиёрй ва истиқлолияти давлатии 
Ҷумҳурии Тоҷикистон, механизмҳои ҳифз, таҳким ва рушди он аз ҷониби 
унвонҷу муайян карда шуданд.

Дар маҷмуъ, ҷумҳурии мо ҳамчун давлати соҳибистиқлол дар самти 
ташаккулёбии соҳибихтиёрй ва истиқлолияти давлатй, бунёди 
давлатдории миллй ва ҷомеаи мутамаддин қадамҳои устувор гузошта 
истодааст. Дар давоми зиёда аз 30 сол Ҷумҳурии Тоҷикистон дар ин самт 
ба муваффақиятҳои бузург ноил гаштааст, аммо вобаста ба 
дигаргуниҳои ҷомеаи ҷаҳонй мушкилот дар таҳкимёбии соҳибихтиёрй ва 
истиқлолияти давлатӣ низ ҷой дошта ва минбаъд низ пайдо хоҳанд шуд, 
ки аксуламали саривақтию муттасилро дар самти рушди соҳаҳои 
гуногуни ҳаёти мамлакат дар сатҳи зарурй тақозо мекунанд.

Дар охир тавсияҳо барои тадқиқи натиҷаҳои таҳқиқоти илмй 
оварда шудаанд, ки он аз 9 банд иборат мебошад.

6. Тавсияҳо оид ба истифодаи амалии натиҷаҳои таҳқиқот.
Аҳамияти илмй ва амалии таҳқиқот дар он аст, ки дар раванди 

омӯзиш ва таҳқиқи масъалаи матраҳшуда вобаста ба ҳалли мушкилоти 
ҷойдошта тавсияҳои илман асоснокшуда ва пешниҳодҳои амалӣ коркард 
шудаанд.

Натиҷаҳои бадастомадаи он метавонанд дар таҳкикоти минбаъдаи

масъалаҳои давлат ва ҳокимият, фаъолияти институтҳо ва иттиҳодияҳои 
ҷамъиятии сатҳҳои гуногун, дар рафти гузаронидани машғулиятҳои 
лексионӣ, семинарӣ ва амалӣ оид ба назарияи умумии ҷомеашиносӣ, 
фалсафаи иҷтимой ва курсҳои махсус оид ба масъалаҳои истиқлолияти 
давлатии Ҷумҳурии Тоҷикистон истифода бурда шаванд.

Таҳлилу омӯзиши диссертатсия нишон дод, ки мундариҷаи асосӣ ва 
хулосаҳои таҳқиқот дар мақолаҳои илмӣ ва дар конфренсияҳои илмӣ- 
назариявии сатҳи ҷумҳуриявӣ ва байналмилалӣ инъикос ёфтаанд, ки ба 
мазмуни диссертатсия мувофиқ мебошанд. Ҳамчунин зикр намудан 
лозим аст, ки диссертатсияи мазкур дар кафедраи фалсафаи Донишгоҳи 
давлатии Кӯлоб ба номи Абуабдуллоҳи Рӯдакй санаи 11 -уми апрели соли 
2025 (суратҷаласаи №9\2) омода гардида, дар ҷаласаи васеи кафедра 
муҳокима ва ба ҳимоя тавсия шудааст.

7. Нашри натиҷаҳои таҳқиқ аз рӯйи мавзуи диссертатсия.
Дар 3 мақолаи илмии муаллиф натиҷаҳои таҳқиқоти илмии 

довталаб инъикос шудаанд. М ақолаҳои мазкур дар маҷаллаҳои 
тақризшавандаи илмии дар феҳрасти Комиссияи олии аттестатсиоиии 
назди Президенти Ҷумҳурии Тоҷикистон воридбуда, нашр шудаанд. 
Хулосаҳои асосии таҳқиқоти диссертатсионии муаллиф дар 6 
конференсияи ҷумҳуриявию байналмилалй маъруза гардидаанд. Ҳамаи 
мақолаҳои нашршуда ва маърузаҳои қироатнамудаи довталаб ба мавзуи 
диссертатсия робитаи бевосита доранд.

8. Мутобиқати барасмиятдарории диссертатсия ба талаботи 
Комиссияи олии аттестатсионии назди Президенти Ҷумҳурии 
Тоҷикистон.

Диссертатсия тибқи талаботҳои КОА-и назди Президенти 
Ҷумҳурии Тоҷикистон ба барасмият дароварда шудааст. Зимни таҳияи 
диссертатсия довталаби дараҷаи илмй талаботи «Дастурамал оид ба 
тартиби барасмиятдарории диссертатсия, автореферати диссертатсия ва 
дигар маводи илмӣ»-ро, ки бо фармоиши раиси Комиссияи олии 
аттестатсионии иазди Президенти Ҷумҳурии Тоҷикистон аз 27 декабри 
соли 2024, №493 тасдиқ шудааст, пурра ба инобат гирифтааст.

Автореферат ки аз диссертатсия бармеояд, ба талаботи дар 
Тартиби додани дараҷаҳои илмӣӣ, ки бо қарори Ҳукумати Ҷумҳурии 
Тоҷикистон аз 30.06.2021, №267 тасдиқ шудааст, ҷавобгӯй мебошад.

9. Эродҳо нисбат ба мазмуну муҳтавои диссертатсия.
Бо вуҷуди баҳои мусбате, ки дар тақриз баён гардид, дар рисолаи 

мазкур баъзе камбудиҳо, ҳолатҳои баҳсталаб, имлои грамматикй ҷой 
доранд, ки онҳоро дар нуктаҳои зерин ифода намудан мумкин аст:

1. Базе мафҳумҳои калидй (масалан, “суверенитет” ва “худогоҳии 
миллӣ”) ниёз ба тавзеҳи амиқтар доранд;

2. Қисмати “дурнамо” бештар ба сатҳи умумӣ ва хулосабарорӣ маҳдуд 
шуда, хуб мебуд бо мисолҳои мушаххас ва таҳлилҳои стратегӣ ғанй 
мегардид;

3. Зарур аст дар оянда ба робитаи истиқлолият бо масоили глобалӣ, 
хосатан тасири равандҳои ҷаҳонишавй ба давлатҳои навбунёд, таваҷҷуҳи 
бештар зоҳир карда шавад.

Эродҳо ва камбудиҳои зикршуда, дар маҷмуъ, аҳаммияти назарию 
амалии диссертатсияи мазкурро коста намекунад ва ба муҳтавои кор 
таъсири манфии зиёд намерасонад.

Д ар маҷмуъ диссертатсияи Ҳасанов Маҳмадсаид Маҳмадисуфович 
дар мавзуи «Моҳият, раванди ташаккул ва дурнамои соҳибихтиёрй ва 
истиқлолияти давлатй (таҳлили иҷтимой-фалсафй дар мисоли Ҷумҳурии 
Тоҷикистон)» аз руйи ихтисоси 09.00.11 -  фалсафаи иҷтимой пешниҳод 
гардидааст, дар сатҳи баланди илмй ба анҷом расида, ба талаботи 
бандҳои 31, 33, 34 ва 35-и Тартиб додани дараҷаҳои илмй, ки бо қарори 
Ҳукумати Ҷумҳурии Тоҷикистон аз 30.06.2021, №267 тасдиқ шудааст, 
мувофиқ буда, муаллифи он сазовори дарёфти дараҷаи илмии номзади 
илмҳои фалсафа аз рӯйи ихтисоси номбар шуда мебошад.

Муқарризи расмй:
мудири кафедраи фанхои ҷомеашиносй 
номзади илмҳои фалсафа, дотсент,

Сурога:
Ҷумҳурии Тоҷикистон,
шаҳри Душанбе, к.Н.Карабоев 124,
ҳуҷраи2
Тел.: (+992)907809066

МДТ “ДДТТ ба номи Абуали ибни Сино” 
« /£ _ »  £>9 соли 2025

Азимова Момокиз Мировна

Сурогаи муассиса:
734703, Ҷумҳурии Тоҷикистон, 
гиаҳри Душанбе, хиёбони Сино 29/31 
Тел: (+992) 934884875;
Е-таИ: 201а]тес1ипЛ];

Сафаров Бехруз Изатуллоевич

